
Mál: Umsögn um frumvarps til laga um breytingar á ýmsum lagákvæðum sem tengjast fiskeldi 
(áhættumat erfðablöndunar, úthlutun eldissvæða, stjórnvaldssektir o.fl.), 457. mál.
Samtök atvinnulífsins og Samtök fyrirtækja í sjávarútvegi (samtökin) skila sameiginlegri umsögn um 
frumvarpið.
Almennt
Samtökin telja mikilvægt að gætt verði að umhverfishagsmunum og að fiskeldi byggist upp á sjálfbæran 
hátt án þess þó að óraunhæfar kröfur um öryggi og áhættu takmarki um o f vaxtarmöguleika greinarinnar. 
Samtökin undirstrika mikilvægi fiskeldis og uppbygging þess verði í sem mestri sátt við umhverfið. Á 
síðustu áratugum hefur víða um heim verið byggt upp umfangsmikið fiskeldi, allur búnaður tekið miklum 
framförum auk þess sem þekking og reynsla hefur dregið mjög úr þeirri áhættu sem starfseminni fylgir 
fyrir bæði lífríki og annað umhverfi.
Að þessu sögðu gera samtökin athugasemd við þó nokkur atriði í frumvarpinu.
Ahœttumat erfðablöndunar
Að mati samtakana ber að varast að lögfesta svo lítið mótaða nálgun að áhættumati. Þannig er mjög óljóst 
hvernig Hafrannsóknarstofnun muni framkvæma matið á vísindalegan hátt. Þá verður áhættumatið 
„lifandi plagg“ sem getur valdið mikilli óvissu og leitt til mismununar á milli fyrirtækja. Gæta skal vel 
að mörkum sem telst vera eðlilegt hlutverk vísindanna og hvað ekki í þessu samhengi. Hætta er á að 
vísindamenn Hafrannsóknarstofnunar verði fengið hlutverk sem ekki er æskilegt að þeir gegni.
Líta má á þá „auðlind“ sem fiskeldið nýtir þannig að um sé að ræða rými (svigrúm) til fiskeldis þar sem 
flestir þættir starfseminnar og framleiðslunnar eru undir stjórn viðkomandi rekstraraðila og eftirlitsaðila. 
Áhættumatið snýr ekki að auðlindinni þ.e. rýminu sjálfu heldur að ytri áhrifum fiskeldis á umhverfi og 
aðra atvinnuhagsmuni, en þau áhrif mætti takmarka með ákvörðunum um starfsaðferðir og 
mótvægisaðgerðir. Samtökin telja æskilegast að gera kröfur til mótvægisaðgerða til að fyrirbyggja tjón 
og lágmarka skaða.
Út frá áhættumati og óbreyttri nálgun gæti fiskeldi með staðnaðri aðferð, einkum „o far“ í 
strandstraumnum, rutt burt tækifærum til fiskeldis „neðar “ í strandstraumnum þegar litið er til lengri 
tíma. Skynsamlegra væri að viðhafa vistkerfisnálgun og með góðri umgengni og mótvægisaðgerðum sem 
fela í sér lágmörkun neikvæðra áhrifa á möguleika annarra til að stunda atvinnustarfsemi í vistkerfinu.
Gjalda samtökin varhug við lögfesta nýja nálgun sem lítið hefur verið gaumgæfð og á sér ekki beina 
hliðstæðu í öðrum atvinnugreinum. Hvetja samtökin stjórnvöld að fara hægt inn á nýjar og ókannaðar 
brautir og hafa víðtækara samráð við þá sem þekkingu hafa á þessu sviði út frá sjónarmiðum vísinda og 
stjórnunar á nýtingu náttúrauðlinda.

Mörg atvinnutækifæri geta tapast og jafnvel valdið því að fiskeldisfyrirtæki sem standa tæpt fjárhagslega 
lendi í rekstrarörðuleikum verði áhættumat lögfest með þeim hætti sem gert er ráð fyrir í frumvarpinu. 
Fyrirsjáanleiki í rekstri er minni en ella og erfitt að gera heildstæðar rekstraráætlanir til nokkurra ára. Við 
lækkun framleiðsluheimilda getur komið upp sú staða að búnaður og rekstrarþættir nýtist ekki að fullu 
og framleiðslukostnaður aukist.
Umræða um áhættumat er tæknilegs eðlis og eru sérfræðingar SFS tilbúnir að mæta á fund 
nefndarinnar og útskýra áhyggjur og álitamál er varðar áhættumat erfðablöndunar.
Umfjöllun um 7. gr.
Á eftir 6. gr. laganna eiga samkvæmt frumvarpinu að koma tvær nýjar greinar, 6. gr. a. og 6. gr. b. undir 
fyrirsögninni Lífmassi frjórra laxa í sjókvíaeldi. Í a-hluta, 1 og 2. mgr. kemur þetta fram: „Ahættumat 
erfðablöndunar skal Hafrannsóknastofnun gefa út svo oft sem þ ö r f  þykir að mati stofnunarinnar en þó  
eigi sjaldnar en á þriggja ára fresti “.
Mikilvægt er að aðskilja tvo verkefni sem þarna er fjallað um í einni og sömu reglunni. Annars vegar ber 
að gæta að því að eldi sem er þegar stundað samkvæmt gildum leyfum sé ekki stöðvað án eðlilegs 
fyrirvara og aðlögunartíma. Hins vegar er einnig mikilvægt að huga að því að e f þekking þróast með þeim 
hætti að auka megi eldi á tilteknum stað þá leiði það ekki til þess að beðið sé í allt að þrjú ár með að 
uppfæra áhættumatið til samræmis við nýja þekkingu.
E f frumvarpið verður að lögum þarf að breyta 2. og 3. mgr. 6. gr. b. að heimilt verði að ala fisk í 
sláturstærð og að ákvæðið gildi um næstu kynslóð í eldi á þeim stað.
Útboð leyfa
Í frumvarpinu er gert ráð fyrir að framvegis verði svæðum til fiskeldis í sjó úthlutað eftir hagstæðasta 
tilboði. Talin eru upp nokkur atriði sem skipt geta máli við mat á tilboðum, svokölluð fegurðarsjónarmið, 
en í greinargerð er einnig minnst á að þetta „ákvæði útilokar ekki slíkar peningalegar greiðslur 
tilboðsgjafa“.

JíJJJt Samtök fyrírtækja ♦ '  ö

Við útboð skal miða við þætti sem í mörgum tilfellum er erfitt að uppfylla.. Hér þarf að gæta 
jafnræðissjónarmiða en verði frumvarpið að lögum felur ákvæðið í sér augljósa hættu á mismunun. 
Samtökin telja að skilyrði sem gilda eiga við úthlutun svæða verði að vera skýr og gagnsæ þannig að allir 
umsækjendur geti áttað sig á því hvernig þeirra umsókn verður metin og hveijir möguleikar eru til að fá 
úthlutun. Annað býður upp á huglægt mat en eins og greinin er orðuð er engin leið að átta sig á því hvaða 
þættir muni vega þyngst við mat á umsóknum.
Með því að unnt verði að bjóða peningalegar greiðslur til ríkisins til að fá úthlutun vakna spurningar um 
samspil slíkra greiðslna við fyrirhugað auðlindagjald og því verður mun erfiðara fyrir tilboðsgjafa að 
undirbúa tilboð sín og leggj a þau fram en eiga síðar von á sérstökum skatti sem óvíst er hver verður þegar 
upp verður staðið.
Samtökin benda á að ekki er ólíklegt að ákvarðanir ráðuneytisins geti orðið umdeildar og ástæða til að 
íhuga kæruleiðir fyrir þá sem telja sig misrétti beitta.
Skilyrði leyfisveitinga
Samkvæmt 2.mgr. 3. gr. frumvarpsins ákveður ráðherra hvort svæði verði úthlutað til eldis og einnig 
ákveður ráðherra tímaramma úthlutunnar og fjölda leyfa. Skv. 3. mgr. 3. gr. á að úthluta eldissvæðum 
eftir útboð.

Í 9. gr. frumvarpsins kemur fram sérstök krafa um 30% eiginfjármögnun eldis í sjó sem einnig er að finna 
í núgildandi lögum. Að mati samtakana er engin þörf á slíku ákvæði m.a. með vísan til 14. gr. laga nr. 
71/2008 um ábyrgðartryggingu sem á að tryggja greiðslu alls kostnaðar sem til fellur við að fjarlægja 
búnað sjókvíaeldisstöðvar sem hætt hefur starfsemi. Samtökin leggja til að skilyrðið um 30% 
eiginfjármögnun verði fellt niður, enda hefur fjárhagslegur styrkur þegar verið metinn. Einnig verði fellt 
niður sjálfstætt mat MAST á þáttum sem þegar hafa verið metnir þegar svæðum var úthlutað.
Fyrirtæki verða að geta gengið að því vísu, að þegar þau hafa fengið úthlutað svæði, þá uppfylli þau allar 
kröfur stjórnvalda til að hefja rekstur að undangengnu mati á umhverfisáhrifum eftir því sem við á. Það 
á ekki að geta gerst svo seint í ferlinu að fram komi nýjar kröfur sem ekki hafa verið ljósar frá upphafi.
Skipting hafsvæða og úthlutun að nýju
Samtökin leggja til að auk þeirra aðila sem taldir eru upp í 1. mgr. 3. gr. frumvarpsins til að veita umsögn 
um fyrirhugaða skiptingu svæða verði samtökunum einnig gefinn kostur á að veita slíka umsögn.
Í 5. mgr. 3. gr. frumvarpsdraganna kemur fram að heimilt er að úthluta eldissvæðum að nýju þegar eldra 
rekstrarleyfi fellur niður, því er breytt þannig að gefa þarf út nýtt rekstrarleyfi eða þegar rekstrarleyfið 
uppfyllir ekki skilyrði laga sem um það gilda þegar gildistími þess rennur út. Að mati samtakanna er 
æskilegt að bæta inn í ákvæðið að Matvælastofnun gefi rekstrarleyfishafa hóflegan frest þegar leyfi hans 
rennur út til að uppfylla skilyrði sem gilda fyrir nýtt rekstrarleyfi.
Umhverfissjóður sjókvíaeldis
Núverandi ákvæði í 2. mgr. 20. gr. e laga nr. 71/2008, um fiskeldi, sem segir að árgjald í sjóðinn skuli 
endurskoðað á fimm ára fresti er fellt niður. Samkvæmt ákvæði til bráðabirgða e. (V.) verða 
rekstrarleyfishafar sem stunda eldi í kvíum á ófrjóum laxi og regnbogasilungi undanþegnir árgjaldi í 
Umhverfissjóð sjókvíaeldis til og með 2025. Sama á við um rekstrarleyfishafa sem stunda eldi með 
lokuðum eldisbúnaði. Ákvæði um endurskoðun á árgjaldi á fimm ára fresti til Umhverfissjóð sjókvíaeldis 
var sett a f frumkvæði stjórnar Landssamband fiskeldisstöðva við breytingu á lögum nr. 71/2008 16. maí 
2014. Nauðsynlegt þótti að hafa slíkt ákvæði í lögum til að koma í veg fyrir þenslu sjóðsins þegar 
markmiði hans væri náð. Samtökin telja að ákvæðið um endurskoðun þurfi að vera í lögunum
Kostnaður rekstrarleyfishafa
Samkvæmt 20. gr. er Matvælastofnun heimilt að slátra eldisfiski og hreinsa eldissvæði á kostnað 
rekstrarleyfishafa þegar hann hefur ekki farið að ákvæðum laga og reglugerða vegna skerðingar á lífmassa 
frjórra laxa eða lífmassa eldisfisks við breytingu á útgefnu áhættumati erfðablöndunar eða breytingu á 
útgefnu burðarþoli.
Eldi laxfiska í sjó tekur nú 16 til 24 mánuði. Breyta þarf ákvæðinu þannig að Matvælastofnun grípi ekki 
til þess að slátra fiski, sem ekki hefur náð sláturstærð. Endurskoða þarf þetta ákvæði þannig að ákvæðið 
taki gildi eftir að slátrað hefur verið úr kví og gildi þá um næstu kynslóð sem færi í eldi.
Eftirlit með fiskeldi
Í gildandi lögum er gert ráð fyrir að fiskeldisfyrirtæki skili árlega upplýsingum ýmsa þætti í starfsemi 
sinni. Í frumvarpinu er kveðið á um að þessi skil verði framvegis mánaðarleg. Engan sérstakan 
rökstuðning er að finna hvers vegna tíðni þessara skila er aukin svo gríðarlega. Þetta er einungis til þess 
fallið að auka kostnað og skriffinnsku. Samtökin leggja til að miðað verði við ársfjórðungslega skil slíkra 
skýrslna.
Í frumvarpsdrögunum er nú gert ráð fyrir að Umhverfisstofnun hefji að nýju e firlit með 
fiskeldisfyrirtækjum sem MAST var áður falið með sérstökum samningi. Hér er um mikla afturför að 
ræða sem eykur kostnað fyrirtækjanna án þess að ávinningur a f auknu eftirliti sé ljós né því lýst hvort 
sérstök vandamál hafa komið upp vegna samnings UST og MAST og í hveiju þau hafi falist.

Samtökin leggja til að ráðuneytið feli MAST að endurnýja samning sinn við UST með það að markmiði 
að minnka efirlitskostnað í greininni.

* * *

Eins og framangreint ber með sér telja samtökin að verði frumvarpið að lögum muni kostnaður við 
fiskeldi aukast mjög hér á landi. Í stað þess að bera einkenni framsýni og vilja til uppbyggingar að teknu 
tilliti til umhverfissjónarmiða ber frumvarpið fyrst og fremst merki aukinna skatta, skriffinnsku og 
efirlits.
Samtök atvinnulífsins og Samtök fyrirtækja í sjávarútvegi leggja til að atvinnuveganefnd endurskoði 
frumvarpið með hliðsjón a f ofangreindum ábendingum.
Samtökin eru reiðubúin að koma fyrir atvinnuveganefnd og kynna sjónarmið atvinnulífsins.

Virðingarfyllst,

f.h. Samtaka atvinnulífsins f.h. Samtaka fyrirtækja í sjávarútvegi

